
ᑐᓴᕈᑎᓕᕆᓂᕐᓂᒃ ᐱᑦᔪᔨᕕᒃ ᐱᓇᓱᐊᖃᑎᓕᒃ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ ᐊᓯᖏᓐᓂᓗ ᐱᓇᓱᐊᕐᕕᓂᒃ
ᐸᕐᓀᓂᕐᒧᑦ ᐱᕙᓪᓕᐊᑎᑦᓯᓂᕐᒧᓗ ᐱᓇᓱᐊᕐᓂᓂᒃ ᖃᐅᔨᕙᓪᓕᐊᑐᐃᓐᓇᕈᑎᑦᓴᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ
ᐱᓇᓱᐊᕐᑕᖏᓐᓂᒃ,  ᐱᑦᔪᔨᔭᖏᓐᓂᒃ ᖃᓄᐃᓘᕐᑎᐅᓂᖓᓂᓪᓗ ᐱᐅᓯᐅᒥᑎᑦᓯᓂᕐᒧᑦ ᖃᓄᐃᖕᖏᓯᐊᕐᓂᖏᑦᑕ
ᓄᓇᕕᒻᒥᐅᑦ.   ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᒃ ᓴᖑᐊᕐᓯᓲᖑᕗᖅ ᐃᓗᑦᓯᖓᓂᒃ ᑐᓴᕐᑕᐅᔭᕆᐊᓖᑦ ᑕᕝᕘᓇ
ᐊᓪᓚᕕᒻᒥ ᓯᓚᑖᒎᕐᑐᑎᒍᓪᓗ ᐊᕐᖁᑎᐅᓲᑦ.   ᐃᑲᔪᕐᓯᓲᖑᔪᒍᑦ ᓇᐅᓕᒫᓄᑦ ᐃᓚᒌᒍᓯᐅᔪᓂᒃ,  ᖃᕆᑕᐅᔭᑎᒍᑦ
ᓄᐃᑦᓯᓂᕐᓂᒃ ᐊᓯᖏᓐᓂᓗ ᐱᔪᑦᓴᐅᔮᕈᑎᓅᓕᖓᔪᓂᒃ ᖃᓄᐃᓘᕐᓂᓂᒃ ᑕᒫᓂᓕᒫᖅ ᓄᓇᕕᒻᒥ,
ᐱᔭᕆᐊᑭᓪᓕᐅᒥᑎᑦᓯᓲᖑᑦᓱᑕᓗ ᑐᓴᕋᕐᓴᓂᐊᕐᓂᓅᓕᖓᔪᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐱᑦᔪᔨᒍᑎᖏᓐᓂᒃ
ᐱᓂᐊᕐᓂᖏᓐᓄ.   ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᒃ ᑐᑭᒧᐊᕐᑎᓯᓲᖑᒻᒥᔪᖅ ᐱᖓᓱᐃᓕᕿᖓᔪᓂᒃ ᐅᖃᐅᓯᐅᑉ
ᐁᑉᐱᐅᑎᖏᓐᓅᓕᖓᔪᓂᒃ ᑐᓵᔨᓅᓕᖓᔪᓂᓪᓗ,  ᑲᔪᓯᒣᓐᓇᑐᓂᓪᓗ ᐊᖑᒻᒪᑎᑎᑦᓯᒋᐊᓂᐅᔪᓂᒃ ᑲᑎᕕᒃ
ᓄᓇᓕᓕᒫᑦ ᑲᕙᒪᖓᑕ ᓇᐅᓕᒫᓄᑦ ᖃᕆᑕᐅᔭᒃᑰᕈᑎᖏᓐᓂᒃ, ᐱᓇᓱᒃᑏᓗ ᖃᕆᑕᐅᔭᑎᒍᑦ ᐱᑐᑦᓯᒪᐅᑎᒍᑎᖓᓂᒃ,
ᓄᓇᓕᒫᓄᓪᓗ ᑕᑯᑦᓴᐅᓲᑎᒍᑦ ᖃᕆᑕᐅᔭᕐᑎᒎᕐᑐᓂᒃ ᐊᑦᔨᒌᖕᖏᑐᓂᒃ ᐱᑐᕝᕕᐅᔪᓂᒃ. 

1. ᑐᓴᕈᑎᓕᕆᓂᕐᒨᓕᖓᔪᑦ ᖃᓄᐃᓘᕐᓂᕕᓃᑦ - ᐃᓗᓐᓀᓄᑦ 

 ᐅᓂᒃᑲᐅᓯᑎᒍᑦ  ᐱᕙᓪᓕᐊᑎᑕᐅᔪᑦ,  ᐊᒃᓚᓯᒪᔪᖕᖑᑕᐅᒪᔪᓂᒃᓗ  ᕿᒥᕐᕈᓂᖅ  ᐅᖃᐅᓯᐅᓪᓗ
ᐁᑉᐹᓄᔦᓂᖅ  ᐊᕐᕌᒍᓚᐅᕐᑐᒥ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᑕᓗ  ᓄᓇᕕᒻᒥ  ᐳᓖᓰᓪᓗ  ᐱᑦᔪᔨᔨᖏᑕ
ᐊᕐᕌᒍᑕᒫᑦ  ᑐᓴᕐᑎᓯᒍᑎᒋᓲᒥᓐᓂᒃ  ᐱᔭᕇᓚᐅᕆᕗᑦ.  ᐊᒃᓚᖑᐊᕐᓯᒪᔪᓂᒃ  ᓴᓇᒻᒪᓕᐅᕐᑏᑦ  ᐊᒥᓱᓂᒃ
ᑐᓴᕐᑎᓯᒍᑎᓕᐅᕈᑎᖏᑦ  ᐱᓇᓱᑦᑕᐅᓂᖏᑦ  ᑲᔪᓯᖏᓐᓇᕆᕗᑦ.  ᐊᒃᓚᖑᕐᑎᓯᓂᕐᒥᒃ  ᐱᓇᓱᒍᑏᑦ,
ᖃᕆᑕᐅᔭᑎᒍᑦ  ᐊᒃᓚᓯᒪᔪᓂᒃ  ᓄᐃᑦᓯᖃᑦᑕᓃᓪᓗ  ᐃᕐᐸᑎᕆᒍᑎᖃᕐᓂᐅᔪᓪᓗ  ᐊᑯᓂᐅᓕᕐᑐᖅ
ᐱᔭᕇᕐᓯᒪᒋᐊᓕᕕᓂᕐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓄᓇᕕᒻᒥ ᐳᓖᓰᓪᓗ ᐱᑦᔪᔨᔨᖏᑕ ᐊᕐᕋᒍᑕᒫᑦ
ᑐᓴᕐᑎᓯᒍᑎᓕᐊᕆᒋᐊᖃᕐᓯᒪᔭᖏᑦ ᐱᔭᕇᕐᑕᐅᕙᓪᓕᐊᓕᕆᕗᑦ ᑕᕐᕿᓂ ᐊᒥᓱᒐᓚᓐᓂ ᓯᕗᓂᑦᑎᓃᑦᑐᓂ
ᐱᔭᕇᕐᑕᐅᓂᖃᓛᓕᕐᓱᑎᒃ.

 ᑐᑭᑖᕈᑎᒥᓐᓂᒃ  ᐊᓂᒎᑎᑎᑦᓯᖏᓐᓂᖏᓐᓂ  ᑲᓇᑕᒥ  ᐊᒃᓚᑖᕐᕕᓕᕆᔨᒃᑯᑦ  ᐃᓕᖓᔪᓂᒃ
ᐹᕐᓯᖓᐅᑎᒍᑎᒥᓐᓄᑦ,  ᓄᓇᕕᒻᒥ  ᓂᐲᑦ  ᐱᖓᑦᓯᐅᑎᖓ,  ᓄᓇᖁᑎᑦᑎᓂ  ᕿᒥᕐᕈᐊᒐᖁᑎᑖᕐᖃᒥᕗᑦ,
ᓄᓇᕕᐅᑉ ᓄᓇᓕᖏᓐᓅᔭᕐᑕᐅᓂᖃᓛᐳᑦ ᐱᓇᓱᐊᕈᓯᕐᓂ ᓯᕗᓂᑦᑎᓃᑦᑐᓂ. ᓄᓇᕕᐅᑉ ᓂᐱᖏᑦ ᑐᕌᖓᕗᑦ
ᖃᓄᐃᓕᒍᑎᐅᖃᑦᑕᑐᓄᑦ  ᑲᑎᖕᖓᔩᑦ  ᑲᑎᖕᖓᓂᖏᓐᓂ  ᐊᓯᖏᓐᓂᓗ  ᓄᐃᑦᓯᒍᑎᐅᖃᑦᑕᒥᑦᓱᑎᒃ
ᓄᓇᕕᒻᒥᐅᓄᑦ  ᑐᑭᓯᒪᒋᐊᒃᑲᓂᕈᑎᑦᓴᓂᒃ  ᖃᓄᖅ  ᓴᐳᑦᔭᐅᒍᑎᑦᓴᖃᕐᒪᖔᑕᓗ
ᐱᑦᔪᔭᐅᒍᑎᖃᕈᓐᓇᒪᖔᑕᓗ ᓄᓇᓕᓕᒫᑦ ᑲᕙᒪᖓᓄᑦ.

 ᑖᒃᑯᓇᓂ  ᐅᒃᓗᓂ,  ᑐᓴᖃᑦᑕᐅᑎᒍᑎᓕᕆᔨᕗᑦ,  ᕉᓯᐆ  ᕚᓚᓐᓯᐊ,  ᐱᑕᖃᕐᑎᓯᒍᑎᖃᓚᐅᔪᕗᖅ
ᐊᕕᓯᒪᔫᓐᓂᒃ  ᑐᓴᕐᑕᐅᑎᑦᓯᒍᑏᓐᓂᒃ  ᓄᓇᓖᑦ  ᐊᒃᓚᑎ-ᑮᓇᐅᔭᓕᕆᔨᖏᓐᓄᑦ  ᓄᓇᓖᓪᓗ
ᑲᒪᔨᒻᒪᕆᖏᓐᓄᑦ  ᑐᑭᓯᑎᑦᓱᒋᑦ  ᖃᐅᔨᓴᕐᓂᓅᓕᖓᔪᓂᒃᓗ  ᓴᐳᑦᔭᐅᒪᒍᑎᑦᓴᓂᒃᓗ  ᐸᕐᓇᕈᑎᓂᒃ
ᐱᓇᓱᑦᑕᐅᔪᓂᒃ  ᓇᓗᓀᕆᒍᑎᑦᓴᐅᓱᑎᒃ  ᑐᓴᖃᑦᑕᐅᑎᑖᖑᒐᔭᕐᑐᓂᒃ  (ᓲᕐᓗ,  ᐃᓄᓕᒫᑦ
ᑐᓴᕋᑦᓴᓂᐅᑎᖏᓐᓂᒃ  ᓈᓚᐅᑎᒃᑯᕈᑎᓂᒃᓗ)  ᐃᑲᔪᕐᓯᒪᓂᖃᓲᓂᒃ  ᓄᓇᕕᐅᑉ  ᓄᓇᓕᖏᑕ  ᐃᓄᖏᓐᓂᒃ
ᑐᓴᕈᑎᑦᓯᐊᖑᓂᕐᐹᓂᒃ ᐊᑐᕐᓗᑎᒃ. 

ᐆᑦᑐᕋᐅᑕᐅᑦᓱᑎᒃ ᐱᓇᓱᑦᑕᐅᔪᑦ  ᐃᓚᐅᑎᑦᓯᔪᑦ  ᓴᓪᓗᓂᒃ,  ᑰᒃᔪᐊᕌᐱᖕᒥᒃ  ᑰᒃᔪᐊᒥᓪᓗ
ᐊᑐᐃᓐᓇᕈᕐᑎᑕᐅᕗᑦ  ᐃᓚᐅᑎᑦᓯᓂᖃᓛᕐᓱᑎᒃ  ᓄᓇᓕᓐᓂ  ᓄᓇᕐᖃᑎᒌᑦ  ᐅᖃᖃᑎᒌᓐᓂᓴᖏᓐᓂᒃ
ᕿᒥᕐᕈᓗᑎᒃᓗ  ᑐᓴᖃᑦᑕᐅᑎᒍᑎᓂᒃ  ᑕᒪᒃᑯᓂᖓᓗ  ᐱᑦᔪᔨᒍᑎᓂᒃ.  ᓯᕗᓂᖃᕋᑦᑕ  ᖁᕝᕙᑎᕆᒐᔭᕐᓱᑕ
ᐊᑐᓂᑦ  ᓄᓇᓖᑦ  ᐃᓄᓕᒫᓂᒃ  ᑐᓴᕐᑎᓯᒍᑎᒋᓲᖏᑕ  ᐱᓇᓱᒍᑎᖏᓐᓂᒃ  ᑖᒃᑯᐊ  ᓇᓗᓀᕐᓗᒋᑦ
ᐱᔭᐅᕕᒋᒍᓐᓇᑕᖏᑦ, ᓱᓇᐅᓂᖏᓪᓗ ᐱᓇᓱᒍᑎᑕᖏᓐᓂᓗ ᐃᓕᓐᓂᐊᑎᑦᓯᒍᑎᖃᕐᓂᓭᑦ.

 ᑖᒃᑯᓇᓂ ᐅᒃᓗᓂ, ᑐᓴᖃᑦᑕᐅᑎᒍᑏᑦ ᐊᑐᕐᑕᐅᕙᑦᑐᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᑦᔪᔨᕕᖏᓐᓄᑦ
ᐊᒥᓱᓂ ᐱᕙᓪᓕᐊᑎᑦᓯᒍᑎᐅᔪᓂᒃ ᐃᓚᐅᑎᓪᓗᒋᑦ:

o ᓄᐃᑦᓯᒍᑎᖃᕐᓃᑦ  ᐊᑦᔨᒌᖑᖏᓐᓇᓂᐊᕐᑐᓂᒃ  ᐊᒃᓚᓯᒪᔪᖑᐃᒍᑎᑦᓴᔭᓂᒃ  ᑲᑎᕕᒃ  ᓄᓇᓕᓕᒫᑦ
ᑲᕙᒪᖓᑕ  ᑕᕐᓴᖁᑎᖓᓂᒃ  ᐊᑐᕐᓗᑎᒃ  ᐃᓕᖓᓛᕐᓱᑎᒃ  ᓄᓇᓕᓐᓂ  ᓱᔪᖃᕐᓂᖃᓕᕐᐸᑦ
ᑕᑯᑦᓴᐅᑎᑦᓯᓗᑎᒃ,  ᐱᓇᓱᒐᕆᔭᐅᒍᓐᓇᑐᓂᒃ  ᑕᑯᑦᓴᐅᑎᑦᓯᓂᖃᕐᓗᑎᒃ,  ᓱᔪᖃᕐᓂᐅᔪᓂᓗ
ᓂᐅᕐᕈᓭᓂᕐᓂ, ᐱᑦᔪᔨᕕᐅᔪᓪᓗ ᐊᑎᕐᓂᒃ ᐊᒃᓚᓯᒪᕕᑦᓴᔭᖏᓐᓂ.

o ᐱᓇᓱᖃᑎᒌᖃᑎᖃᕐᓗᑎᒃ  ᑲᔪᓯᐅᒐᕈᓐᓇᓂᓕᓐᓂᒃ  ᐱᓇᓱᒐᕐᓂᒃ
ᐊᕗᖓᐅᓕᒋᐊᕐᑎᓯᒍᑎᑦᓴᕆᓗᒋᑦ ᖃᐅᔨᒪᔭᐅᒋᐊᖃᕐᓂᖏᓐᓂᒃ ᐱᒋᐅᕐᓴᓂᕐᓂᒃ ᐱᓇᓱᒍᑎᐅᔪᑦ,
ᐃᓚᐅᑎᓪᓗᒋᑦ  ᓴᓗᒻᒪᓭᔩᑦ  ᐱᒋᐅᕐᓯᒪᒋᐊᓕᖏᓐᓂᒃ  ᐱᕙᓪᓕᑎᑦᓯᒍᑎᖃᕐᓃᑦ,  ᐊᖑᑏᑦ
ᕿᒻᒪᖁᓯᐊᓕᕆᓂᖏᓪᓗ ᕿᖕᒥᓂᒃᓗ ᑲᒪᑦᓯᐊᓂᑦᓴᖏᑦ

o ᐱᓇᓱᖃᑎᒋᕙᑦᓱᒍ  ᐱᖕᖑᐊᑐᓕᕆᓂᕐᓄᑦ  ᐱᑦᔪᔨᕕᒃ  ᐱᓇᓱᖃᑎᒌᒍᑎᖃᕐᓱᑕ
ᑐᓴᖃᑦᑕᐅᑎᒍᑎᑎᒍᑦ  ᐸᕐᓇᓯᒪᒍᑎᑦᓴᓂᒃ  ᓴᐳᒻᒥᓂᐊᕐᑎᓗᒋᑦ  ᓄᓇᕕᐅᑉ  ᐱᖕᖑᐊᑎᖏᑕ
ᐃᓕᒌᑦᑎᑐᖁᑎᖏᓐᓂᒃ  ᓄᓇᕕᒃ  ᑯᐯᒃ  ᐃᓚᐅᔫᖃᑎᒌᑦᑐᕆᓛᕐᑕᖏᓐᓂᓗ  2026  ᐅᑭᐅᖓᓂ
ᐅᑭᐅᕐᑕᑐᒥᐅᑦ ᐅᑭᐅᒃᑯᑦ ᐱᖕᖑᐊᓂᕐᔪᐊᓂᖃᓕᕐᐸᑕ

o ᐊᑕᐅᑦᓯᑯᕐᑎᓯᓂᖅ  ᑲᔪᓯᒃᑫᔨᐅᑉ  ᐊᒃᓚᕕᖓᑕ  ᐃᓂᒋᒐᔭᕐᑕᖓᓂᓪᓗ  ᐃᓄᓕᒫᑦ
ᐊᒃᓚᑲᑦᑕᐅᑎᒍᑎᖏᑕᓗ  ᑐᓴᕐᑕᐅᑎᑦᓯᒍᑎᐅᓲᓪᓗ  ᐱᓇᓱᑦᑎᓂᒃ  ᐃᓘᓐᓇᑎᒃ-ᕿᑐᕐᖓᐅᔪᑦ-
ᐱᒻᒪᕆᐅᕗᑦ-ᓚᔪᓂᒃ  ᓴᕝᕕᒥᐅᑕᖃᕐᓱᑎᒃ  ᐅᕕᓂᕈᐃᑦ  ᐁᑲᓪᓚᓖᑦ  ᓇᓗᓀᕆᒍᑎᐅᓲᑦ  ᓯᑉᑎᒻᐱᕆ
30-ᒥᒃ ᑲᓇᑕᓕᒫᒥ ᐅᒃᓗᖁᑎᐅᓲᖑᓕᕐᑐᒥᒃ ᐃᓕᖓᑦᓱᓂ ᓱᓕᑎᑦᓯᓂᕐᓄᓗ ᓭᒻᒪᖃᑎᒌᓐᓂᓄᓪᓗ.

o ᑲᔪᓯᔪᒥᒃ  ᓄᑕᐅᓯᓕᑎᕆᓂᖅ  ᐃᓄᒃᒍᑎᑦᓴᓂᒃ-ᐊᑭᑭᓕᑎᕆᓂᒃᑯᑦ  ᐱᓇᓱᒍᑏᑦ
ᑐᑭᓯᒪᔭᐅᒍᑎᑦᓴᖏᓐᓂᒃ  ᐊᑐᐃᓐᓇᕈᕐᑎᓱᒋᑦ  2026-ᒥ  ᑕᒪᑐᒧᖕᖓᓕᖓᔪᓂᒃ
ᖃᐅᔨᒪᔭᐅᖁᔨᓂᕐᓄᑦ  ᑕᑯᑦᓴᐅᑎᑦᓯᒍᑎᐅᓛᕐᑐᑦ  ᓄᐃᑕᑎᑦᓯᓛᕐᓱᑎᒃ  ᐊᒡᓚᓯᒪᔪᕐᑕᖓᓂᒃ
ᐋᕐᕿᒋᐊᑦᓯᐊᓯᒪᔪᒥᒃ, ᐊᑐᕆᐊᖏᓪᓗ ᓇᓗᓇᖕᖏᑐᓂᒃ ᐱᓇᓱᒍᑎᐅᔪᑦ ᑐᑭᓯᒪᔭᐅᒍᑎᖏᓐᓂᒃ.
ᑕᒪᒃᑯᐊ  ᑕᑯᑦᓴᐅᑎᑦᓯᓂᐅᔪᑦ  ᓂᕆᐅᒋᔭᐅᕗᑦ  ᐊᑐᑎᔭᐅᓂᖃᓛᕐᑎᓗᒋᑦ
ᐃᓱᓕᓂᖃᕐᓯᒪᑦᓴᓕᑐᐊᕐᐸᑕ  ᑯᐯᒃᑯᓂ  ᐊᖏᖃᑎᒌᒐᓱᒍᑎᖃᕐᓂᐅᔪᑦ  ᐱᑦᔪᑎᖃᕐᓱᑎᒃ  ᓄᑖᓂᒃ,
ᐊᒥᓱᐃᓄᑦ-ᐊᕐᕌᒍᓄᑦ ᐃᓕᖓᔪᑦᓴᐅᓗᑎᒃ ᐊᖏᖃᑎᒌᒍᑎᐅᓛᕐᑐᓂᒃ.

o ᐱᓇᓱᖃᑎᖃᑦᓯᐊᓱᓂ ᐱᖕᖑᐊᑐᓕᕆᓂᕐᓄᑦ ᐱᑦᔪᔨᕕᒻᒥᒃ ᓄᐃᑕᑎᑦᓯᓯᐊᖁᓪᓗᒍ ᓄᑖᒥᒃ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕᓗ-ᑲᓇᑕᒥᓗ ᑐᒥᐅᔭᒧᑦ ᐊᔪᑦᑕᕕᓕᕆᔨᒃᑯᓂᒃ ᐱᓇᓱᖃᑎᖃᓯᓂᖓᓐᓂᒃ, 
ᐃᓚᐅᑎᓪᓗᒋᑦ ᐃᑉᐱᒋᔭᖃᑦᓯᐊᓃᑦ ᑕᑯᓐᓇᕋᑦᓴᔭᑎᒍᑦ ᑐᓴᕐᑕᐅᑎᑦᓯᒍᑎᓕᐊᕆᓯᒪᔭᖓᓐᓂᒃ ᑖᒃᑯᐊ
ᑲᓇᑕᒥ ᑐᒥᐅᔭᒥᒃ ᐸᑦᑕᒥᒃ ᐊᕐᓵᕋᐅᑎᑦᓱᑎᒃ ᐱᖕᖑᐊᑎᓪᓗᒋᑦ ᒪᓐᑐᔨᐊᒥ, ᓈᓚᐅᑎᒃᑯᑦ 
ᑐᓴᕐᑕᐅᑎᑦᓯᓃᑦ ᓄᐃᑕᑎᑦᓯᔪᑦ ᐃᓚᐅᖃᑕᐅᓂᖓᓂᒃ ᑲᓇᑕᒥ ᑐᒥᐅᔭᒧᑦ ᐊᔪᑦᑕᑏᑦ 
ᐱᖕᖑᐊᑎᖏᓐᓂᒃ ᑏᕕᔅ ᓵᓐᓯᐊᔅᒥᓪᓗ ᐳᕈᓄ ᕿᑉᐲᓪᒥᓪᓗᓕ ᐊᔪᑦᑕᑏᑦ ᐱᓇᓱᑦᑕᐅᕕᖓᓐᓂ 
ᑰᒃᔪᐊᒥ, ᓈᓚᐅᑎᒃᑯᓗ ᐊᐱᕐᓱᑕᐅᓂᖃᕐᑎᓗᒍ ᐱᖕᖑᐊᑐᓕᕆᓂᕐᓄᑦ ᑐᑭᒧᐊᑦᑎᓯᔨ ᐄᒪ ᑮᓐ, 
ᑕᕐᕋᓕᔮᒐᑦᓴᓕᐅᕐᑐᓗ ᓄᓇᕕᐅᑉ ᐅᕕᒃᑲᖏᓐᓂ ᐃᓚᐅᓂᖃᕐᑎᓗᒋᑦ ᒪᓐᑐᔨᐊᒥ ᑲᓇᑕᒥ ᑐᒥᐅᔭᒧᑦ 
ᐊᔪᑦᑕᑏᑦ ᐱᖕᖑᐊᓂᖓᓐᓄᑦ.

o ᐃᑲᔪᕐᑎᒋᔭᐅᓂᖅ ᐊᑯᓂᕆᑦᓱᑎᒃ ᑲᑎᖕᖓᔪᓄᑦ ᐅᖃᖃᑎᒌᑦᑐᓄᓪᓗ ᓄᓇᕕᐅᑉ ᓄᓇᓕᖏᑕ 
ᑲᒪᔨᒻᒪᕆᖏᓐᓂᒃ ᐱᓇᓱᖃᑎᒋᑦᓱᒍ ᒫᓐᑎ ᑰᓪ-ᒫᔅᑎ, ᑐᕐᖃᑕᕐᕕᒃ ᐃᓕᖓᔪᑦ ᓄᓇᓕᑐᙯᑦ 
ᐱᑦᔪᔭᐅᓂᖏᓐᓄᑦ ᑲᓇᑕᒥ ᐊᑐᑎᓚᐅᔪᕗᖅ ᐆᒃᑐᐱᕆ 24-ᖑᑎᓪᓗᒍ

o ᐱᕙᓪᓕᐊᑎᑦᓯᒍᑎᖃᕐᓂᖅ ᓄᓇᕕᐅᑉ ᓄᓇᓕᖏᓐᓂᒃ-ᑐᖕᖓᕕᖃᕐᓱᑎᒃ ᐃᑉᐱᒋᔭᖃᕐᓂᓂᒃ 
ᓄᐃᑦᓯᒍᑎᑦᓴᓕᐅᕐᓂᒥᒃ ᐱᓇᓱᑦᑕᐅᔪᑦᓴᓂᒃ ᐱᓇᓱᖃᑎᒋᓗᒋᑦ ᓄᑕᐅᓯᓕᕈᓐᓇᑐᓂᒃ 
ᐱᑦᓴᑕᕐᕕᓴᖃᕐᓂᓂᒃ ᓴᐳᒻᒥᒍᑎᐅᓛᕐᑎᓗᒋᑦ ᑲᔪᓯᑎᑕᐅᓂᖏᓐᓄᑦ 2021-ᒥᑦ 2027-ᒧᑦ 
ᐊᒥᐊᒃᑯᕕᓂᕐᓂᒃ ᐱᖁᑎᓂᒃ ᑲᒪᒋᔭᖃᕐᓂᓴᒥᒃ ᐸᕐᓇᕈᑎᓂᒃ. ᑖᒃᑯᓇᓂ ᐅᒃᓗᓂ, 
ᑐᓴᐅᒪᖃᑎᒌᒍᑎᑦᓴᓂᒃ ᐱᓇᓱᒍᑎᖃᕐᓃᑦ ᐃᓕᖓᔪᑦ ᓄᑖᓄᑦ ᐊᒥᐊᒃᑯᕕᓂᐅᑦᓱᑎᒃ ᐃᑦᑕᑯᑦᓴᓂᒃ 
ᑲᒪᒋᔭᖃᕈᑎᑦᓭᑦ ᐅᖃᖃᑎᒌᒍᑎᐅᕗᑦ ᐃᓄᑦᔪᐊᒥᐅᑦ ᓄᓇᓕᖓᑕ ᑲᑎᖕᖓᔨᖏᓐᓄᑦ. 
ᐱᔭᐅᑎᑦᓯᒐᓱᒍᑎᐅᑦᓱᑎᒃ ᖁᕝᕙᑎᕆᒍᑎᐅᔪᑦ ᐱᐅᓕᓂᐊᒐᖏᑦ ᐃᓚᖃᓛᕐᐳᑦ ᐊᑭᓐᓇᒥᐅᑕᓂᒃ, 
ᓈᓚᐅᑎᒃᑯᑦ ᑐᓴᕐᓴᐅᒍᑎᒋᓗᒋᑦ ᐱᒍᒥᓇᕋᓱᓐᓂᓂᒃ ᓈᓚᐅᑎᒃᑯᓗᑎᒃᓗ ᐊᐱᕐᓱᖃᑦᑕᓂᕐᓂᒃ, 
ᑕᑯᓐᓇᕋᑦᓴᔭᑎᒍᓪᓗ ᐃᓕᓐᓂᐊᑎᑦᓯᒍᑎᓂᒃ ᑫᓪᓚᑐᐃᒍᑎᖃᕋᓱᓪᓗᑎᒃ ᓄᓇᕐᖃᑎᒌᑦ 
ᐃᓚᐅᒍᒪᓂᑦᓴᖏᓐᓂᒃ.

o ᐱᓇᓱᑦᑕᖃᕐᓃᑦ  125  ᐅᖓᑖᓂᑦᑐᓂ  ᐊᑕᓐᓂᐅᕈᑎᓂᒃ  ᐅᖃᐅᓯᐅᑉ
ᐁᑉᐸᖓᓅᔭᕋᑦᓴᐅᑎᓪᓗᒋᑦ  ᑐᓵᔨᖃᕐᓂᒥᓪᓗ  ᐱᑦᔪᔨᒍᑎᑦᓴᐅᑎᓪᓗᒋᑦ,  ᐊᒥᓲᓂᕐᓴᐅᓗᑎᒃ
ᕿᑎᕐᖃᒥᓪᓗ  ᕿᑎᕐᖃᐅᓗ  ᕿᑎᕐᖃᖓᓂᒃ  ᑖᒃᑯᓇᖕᖓ  ᐊᑕᓐᓂᐅᕈᑎᐅᓯᒪᔪᓂᑦ
ᑲᒪᒋᔭᐅᔪᓂᒃ  ᓇᒻᒥᓂᑦᑎᓄᑦ  ᐳᕐᑐᓂᕐᓴᐅᓱᓂ  ᐅᖃᐅᓯᐅᑉ  ᐁᑉᐹᓄᔦᔨᖁᑎᑦᑎᓄᑦ  ᐸᐅᓗᓯ
ᐸᐱᑲᑦᑐᒧᑦ.  ᑲᔪᓯᒍᑎᒋᑦᓱᒋᑦ  ᐱᓇᓱᖏᓐᓇᐸᑦᑐᒍᑦ  ᐱᐅᓯᒋᐊᕆᓇᓱᑦᓱᑕ  ᐅᖃᐅᓯᑉ
ᐁᑉᐹᓄᔦᓂᕐᓂᒃ  ᐱᑦᔪᔨᒍᑎᑦᑎᓂᒃ,  ᖃᒻᒥᑯᓪᓗ  ᐱᕙᓪᓕᐊᑎᑦᓯᒍᑎᖃᓯᓚᐅᔪᒋᕗᒍᑦ  ᐅᖃᐅᓰᑦ
ᐊᑐᕐᑕᐅᒍᓯᖏᓐᓂᒃ  ᖃᐅᔨᓴᕐᓂᓂᒃ  ᐱᓇᓱᒍᑎᖃᕐᓱᑕ  ᓄᑦᑎᕆᓃᑦ  ᐊᑦᔨᒌᓕᕈᑎᑦᓴᖏᓐᓂᒃ
ᐊᑦᔨᒌᒥᓪᓗ ᐱᔪᓐᓇᐅᑎᓕᓐᓅᓕᖓᔪᑦ ᐅᖃᐅᓰᑦ  ᐊᑐᕐᑕᐅᖃᑦᑕᓂᑦᓴᖏᓐᓂᒃ  ᐅᖄᒍᓯᕐᓂᓗ
ᐊᓯᖏᓐᓂᓗ ᐊᑦᓯᕌᒋᑲᑦᑕᕈᑎᓂᒃ ᐃᓄᒃᑎᑐᓪᓗ, ᖃᓪᓗᓈᕐᑎᑐᓪᓗ ᒍᐃᒍᐃᑎᑐᓪᓗ.

2. ᑕᒃᑰᓈᕐᓂᕙᓪᓗᓂᖅ (ᓇᐅᓕᒫᓄᑦ) ᑐᓴᕋᕐᓴᓅᓕᖓᓂᕐᒧᑦ ᑐᓴᕐᑕᐅᑎᑦᓯᓂᖅ 

ᑖᒃᑯᓇᓂ ᐅᓪᓗᓂ,  ᐱᓇᓱᕝᕕᒃ ᑲᔪᓯᒃᑫᓯᒪᔪᖅ ᐊᑐᐃᓐᓇᕈᕐᑎᕆᑦᓱᓂ ᐊᒻᒪᓗ ᐁᑦᑐᑐᐃᑦᓱᓂ
ᐱᕙᓪᓕᐊᔪᓕᕆᐅᑏᑦ ᐊᓪᓚᓯᒪᔪᖏᑦ ᑲᒪᒋᔭᐅᓯᒪᔪᑦ ᐊᓪᓚᕕᑦᓴᒨᔦᓃᑦ ᐊᒻᒪᓗ ᑐᓴᐅᑎᒃᑯᑦ
ᓂᑦᔮᑎᑕᐅᓂᖏᑦ.  

▪ ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᑦ  ᓇᓪᓕᐅᓂᕐᓯᐅᕈᑎᖃᕐᐳᖅ  ᐃᓅᑦᔪᓯᓄᓪᓗ  ᒪᑭᑕᒐᓱᒍᑎᓄᓪᓗ
ᑕᕐᕿᖃᕐᑎᑕᐅᒍᑎᒥᒃ (ᓅᕕᒻᐱᕆ 18)

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ  ᐱᒋᐊᕐᑎᓯᒍᑎᖃᕐᐳᖅ ᐊᑭᑦᑐᕋᐅᑎᓂᕐᒥᒃ ᐱᒐᓱᒍᑎᐅᔪᓂᒃ ᐃᓕᖓᑦᓱᑎᒃ
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᑐᕐᓯᒪᑦᓱᑎᒃ ᓄᓇᒃᑯᔫᖏᓐᓄᓗ ᐱᐅᒃᑯᑎᖏᓐᓄᓗ (ᐆᒃᑐᐱᕆ 1)

▪ ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᑦ  ᐃᓕᖃᓯᕗᖅ  ᑲᓇᑕᒥᐅᑦ  ᐸᑦᑕᒥᒃ  ᑐᒥᐅᔭᒥᒃ  ᐊᔪᑦᑕᑎᖏᓐᓂᒃ
ᖁᕝᕙᑎᕆᖃᑎᒋᓯᑦᓱᒋᑦ ᐃᓕᑕᕆᔭᐅᓂᕐᓂᓗ ᒪᒥᑉᐸᓕᐊᓂᕐᓂᓗ (ᓯᑉᑎᒻᐱᕆ 18)

▪ ᓴᐳᑦᔨᓯᒪᓂᖅ  ᓂᕿᑦᓴᖃᑦᓯᐊᓂᑦᓴᒥᒃ  ᓄᓇᕕᒻᒥ:  ᑮᓇᐅᔭᖃᕐᑎᓯᒍᑎᑦᓴᓂᒃ  ᐱᒐᓱᕝᕕᓭᑦ  ᐃᓕᖓᔪᑦ
ᓂᕿᓂᒃ agrifood ᐱᓇᓱᒍᑎᖏᑎᒍᑦ (ᓯᑉᑎᒻᐱᕆ 18)

▪ ᒪᓐᑐᔨᐊᓪᓗ  ᓄᓇᕕᐅᓪᓗ  ᐳᓖᓯᖏᑦ  ᐱᔭᖃᕋᓱᑦᑐᑦ  ᑐᑭᓯᒪᒍᑎᑦᓴᓂᒃ  ᑭᓇᒃᑯᑦ
ᐃᑦᓯᒎᕐᓂᓗᑦᑕᐅᒪᒻᒪᖔᑕ (ᓯᑉᑎᒻᐱᕆ 16)

▪ ᒪᕐᕉᒃ  ᐃᓅᒃ  ᑎᒍᔭᐅᔫᒃ  ᐸᓯᔭᐅᒍᑎᑖᕐᑕᐅᓱᑎᒃᓗ  ᐊᓯᐅᓯᒪᓂᖓᓂᒃ  ᑲᖏᕐᓱᐊᓗᒃᔪᐊᒥ  ᓄᓇᓯᒪᔫᑉ
(ᓯᑉᑎᒻᐱᕆ 11)

▪ ᒫᑭ ᐃᒪᕐᓚᒃ ᓂᕈᐊᕐᑕᐅᔪᖅ ᐊᖓᔪᕐᖄᖑᓚᖓᓯᑎᓪᓗᒍ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓄᓇᓕᓕᒫᓄᑦ
ᑲᑎᖕᖓᔨᖏᓐᓂ (ᓯᑉᑎᒻᐱᕆ 10)

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓪᓗ ᒪᑭᕝᕕᓗ ᑐᓴᕐᑕᐅᑎᓯᕘᒃ ᐅᐃᒍᑕᕆᒋᐊᒥᓐᓂᒃ ᐆᒪᒐᓱᒍᑎᓅᓕᖓᔪᓂᒃ
-ᑮᓇᐅᔭᑎᒍᑦ-ᐃᑲᔪᕐᓯᒍᑎᒋᓲᒥᓐᓂᒃ  ᐊᑭᑭᑦᑐᑎᑦᓯᒍᑎᒋᑦᓱᒋᑦ  ᐅᕐᓱᐊᓗᓐᓂᒃ  ᓄᓇᕕᒻᒥᐅᓄᑦ
ᐅᕐᓱᐊᓗᑦᓯᐊᖑᓲᓂᒃ (ᓯᑉᑎᒻᐱᕆ 5)

ᑐᑭᒧᐊᑦᑎᓯᔨ  ᐱᓇᓱᖃᑎᖃᓚᐅᔪᖅ  DGO-ᒥᒃ  ᐳᕐᑐᓂᕐᓴᒥᓪᓗ  ᐊᔪᖀᒋᐊᕐᑎᒥᒃ
ᐊᑕᐅᑦᓯᑯᕐᑎᓯᖃᑎᒋᑦᓱᒋᒃ  ᐊᐱᕐᓱᓂᖃᕐᓂᒥᓐᓂᒃ ᐃᓕᖓᔪ ᒃ  ᑐᓴᕋᑦᓴᓂᐅᑎᑎᒍᑦ  ᐅᖃᐅᓯᕕᓂᖏᓐᓂᒃ
ᐊᖓᔪᕐᖄᑉ  ᒫᑭ  ᐃᒪᕐᓚᐅᑉ  ᐊᓯᖏᑕᓗ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᑕ  ᐅᖃᕐᑎᖁᑎᒋᐊᓪᓚᖏᑦᑕ
ᐅᖄᖃᑎᖃᕐᓱᑎᒃ  ᓯᐱᓯᒃᑯᑦ  ᑕᕐᕋᒥ  ᑐᑦᑕᕕᒻᒥᒃ,  ᓄᓇᑦᓯᐊᑉ ᑐᓴᕋᑦᓴᖏᓐᓂᒃ ᑕᕐᕋᒥᐅᑦ  ᓂᐱᖓᓐᓂᓗ.
ᐊᒥᓱᖕᖑᐸᓪᓕᐊᒥᔪᑦ,  ᑐᓴᖃᑦᑕᐅᑎᒍᑎᐅᔪᑦ  ᐃᓂᓪᓓᒍᑎᖃᕐᓂᕆᓲᖏᑦ  ᑐᓴᕋᑦᓴᑎᒍᑦ  ᑭᐅᑦᔪᑎᑦᓴᓂᒃ
ᑭᐅᒍᑎᒋᓗᒋᑦ  ᑐᑭᓯᒪᒍᑎᑦᓴᓂᒃᓗ  ᐊᐱᕐᓱᑕᐅᒍᑎᐅᔪᓪᓗ  ᑕᓂᕿᐅᑎᐅᓂᖏᓐᓂᒃ  ᑯᐯᒃᓗ  ᑲᓇᑕᐅᓪᓗ
ᑐᓴᕋᑦᓴᓂᐊᕐᕕᖏᓐᓂᑦ.

ᓱᓕᒋᐊᓪᓚᓗ,  ᑲᒪᓇᓱᑦᑕᖃᓱᖑᒋᕗᒍᑦ  ᐊᑐᕐᑕᐅᒐᔪᑦᑐᓂᒃᓗ  ᐃᓄᓕᒫᓪᓗ  ᑐᓴᕋᑦᓴᓂᐅᑎᖏᓐᓂᒃ
ᐱᒻᒪᕆᐅᓂᖃᕐᓱᑎᒃ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᓄᑦ,  ᐱᑕᖃᕐᑎᓯᒍᑎᐅᕙᑦᓱᑎᒃ  ᓀᓪᓕᑎᕐᓯᒪᑎᓪᓗᖏᑦ
ᓄᓇᓕᓕᒫᑦ  ᑲᑎᖕᖓᔨᖏᑕᓗ,  ᓄᓇᕕᐅᓪᓗ  ᑲᕙᒫᐱᖏᑕᓗ  ᑲᑎᕕᒃ  ᓄᓇᓕᓕᒫᑦ  ᑲᕙᒪᐅᓪᓗ
ᐱᑦᔪᔨᕕᖁᑎᖏᓐᓄᑦ.

3. ᓇᐅᓕᒫᓄᑦ ᖃᕆᑕᐅᔭᑎᒎᕐᓂᖅ, ᖃᕆᑕᐅᔭᑎᒎᑦ ᑕᑯᑦᓴᐅᑎᑦᓯᕕᒃ ᐱᓇᓱᒃᑏᓗ 
ᖃᕆᑕᐅᔭᕐᕕᖓ ᐱᓇᓱᕝᕕᒥᑕ 

ᑐᓴᕈᑎᓕᕆᓂᖅ ᐱᓇᓱᐊᖃᑎᖃᓲᖅ ᑖᒃᑯᓂᖓ ᐱᓇᓱᕝᕕᐅᔪᓂᒃ ᑕᒪᒃᑯᓂᖓ ᐃᓚᐅᑎᑦᓯᓂᕐᑎᒍᑦ,
ᐱᔭᕆᐊᑭᑦᑑᓱᑎᒃ ᐊᑐᐊᕋᑦᓴᓕᓐᓂᒃ ᓈᒻᒪᓈᕐᑐᓂᓪᓗ ᓂᕕᖕᖓᑕᐅᒪᔪᓂᒃ ᑕᒪᒃᑯᓂᖓ
ᑐᓴᕐᑕᐅᔭᕆᐊᓕᓐᓂᒃ ᖃᕆᑕᐅᔭᒎᒍᑎᑦᑎᓂ, ᓇᐅᓕᒫᑎᒍᑦ ᖃᕆᑕᐅᔭᕐᑎᒎᕐᑐᓂ ᐱᓇᓱᒃᑏᓗ ᐱᓇᓱᕝᕕᒥᑕ
ᖃᕆᑕᐅᔭᑎᒍᑦ ᑐᓴᐅᒪᖃᑎᒌᕝᕕᖓᑕ.  ᑕᕝᕙᓃᓐᓂᒥᓂ:

▪ ᖃᕆᑕᐅᔭᒨᔦᔨ (ᖃᕆᑕᐅᔭᒨᔦᔨᐅᓯᒪᔪᖅ), ᐯᓛᓪ ᐋᓪ ᒧᑖᑎ, ᖃᕆᑕᐅᔭᒃᑯᑦ ᓄᐃᑦᓯᓚᐅᔪᕗᖅ 30-
ᓂᑦ ᐊᒥᓲᓂᕐᓴᓂᒃ ᓄᑖᓂᒃ ᐱᓇᓱᒐᕐᓂᒃ ᐊᑐᐃᓐᓇᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ  ᖃᕆᑕᐅᔭᒃᑯᑦ
ᑕᑯᓇᓱᑦᑕᐅᕕᖓᓂ  ᐃᓄᓕᒫᓂᓪᓗ  ᑐᓴᖃᑦᑕᐅᑎᒍᑎᒥ  ᐊᒃᓚᓯᒪᔪᖕᖑᓯᒪᔪᑎᒍᓪᓗ  ᓄᓇᓕᓕᒫᑦ
ᑲᑎᖕᖓᔨᖏᑕ ᖃᓄᐃᓘᕈᑎᒋᓯᒪᔭᒥᓂᒃ ᓄᐃᑦᓯᕕᒋᓱᖓᓂ, ᓄᓇᕕᖕᒥ ᑯᐯᖕᒥᐅᑦ ᐃᓕᒌᑦᑐᖁᑎᖏᑕ
ᐊᑐᐃᓐᓇᕈᕐᑎᓂᖏᓐᓂᒃ  ᐅᑭᐅᕐᑕᑐᒥ  ᐅᑭᐅᒃᑯᑦ  ᐱᖕᖑᐊᓂᕐᔪᐊᓂᐅᓛᕐᑐᓄᑦ,  ᓄᓇᕕᖕᒥ
ᐊᑐᕐᓯᒪᑦᓱᑎᒃ  ᐊᑐᕆᐊᓪᓚᒐᑦᓴᓕᐊᖑᒍᓐᓇᑐᓂᒃ  ᑲᒪᒋᔭᖃᕈᑎᓂᒃ,  ᓄᓇᕕᖕᒥ
ᐱᓇᓱᒐᖁᑎᓕᕆᓂᕐᓂᒃ,  ᑕᒫᓂᒃᑯᑎᒍᑦ  ᓯᓚᕐᔪᐊᒧᑦ  ᖃᕆᑕᐅᔭᑎᒍᑦ  ᐱᑐᑦᑕᐅᑎᓂᒃ,  ᓄᓇᕕᐅᑉ
ᓄᓇᓕᖏᑕ  ᐃᒪᑦᓯᐊᒥᒃ  ᐃᒥᖃᑦᑕᕋᓗᐊᕐᒪᖔᑕ  ᖃᐅᔨᓴᕈᑎᐅᓯᒪᔪᓂᒃ  ᑐᓴᕋᑦᓴᑖᕐᖃᒦᑦ,  ᓄᓇᕕᐅᑉ
ᐳᓖᓯᖏᑕ  ᐱᑦᔪᔨᒍᑎᒥᓂᒃ  ᐃᖏᕐᕋᑎᑦᓯᒍᑎᖏᑦ.  ᐱᓇᓱᑦᑎᖁᑎᑦᑕ  ᖃᕆᑕᐅᔭᕈᑎᖏᑦ
ᐅᓂᒃᑲᐅᓯᕐᑕᖃᖃᑦᑕᓚᐅᔪᕗᑦ ᐱᓇᓱᕝᕕᒥ ᖃᕆᑕᐅᔦᑦ ᐱᑐᑦᓯᒪᐅᑎᖏᑎᒍᑦ ᐱᓂᕐᓗᑕᐅᑦᑌᓕᒍᑎᓂᒃ,
ᐃᓕᓐᓂᐊᑎᑦᓯᒍᑎᓂᒃᓗ ᐊᑐᕆᐊᒥᒃ ᓄᑖᓂᒃ ᐅᖃᐅᓯᐅᑉ ᐁᑉᐹᓅᔭᕐᑕᐅᖁᔨᔪᓂᒃ ᑎᒍᓯᖃᑦᑕᕈᑎᒥᒃ.

▪ ᑲᔪᓯᔪᒥᒃ ᐱᕈᕐᐸᓕᐊᓂᖃᕆᕗᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐃᓄᓕᒫᓂᒃ ᑐᓴᖃᑦᑕᐅᑎᒍᑎᑎᒍᑦ
ᓴᕐᕿᔮᕐᓂᖓ  ᑐᓴᕐᓴᐅᒍᑎᖃᕐᓂᓴᐅᑦᓱᓂ  ᓄᓇᓖᑦ  ᐅᓂᒃᑲᐅᓯᑦᓴᖏᓐᓂᓗ  ᓱᔪᖃᕐᑎᓯᓂᖏᓐᓂᓗ,
ᓄᐃᑕᑎᑦᓯᓕᐅᒥᒍᑎᐅᑦᓱᓂ  ᖃᐅᔨᒪᔭᐅᔪᑦᓴᐅᓂᖏᓐᓂᒃ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᑕ
ᐱᓇᓱᒍᑎᒋᓯᖃᑦᑕᑕᖏᓐᓂᒃ,  ᐱᑐᑦᑎᓯᒍᑎᐅᑦᓱᓂᓗ  ᐊᓯᖏᓐᓂᒃ  ᑐᓴᖃᑦᑕᐅᑎᒍᑎᓂᒃ.
ᑌᒣᓪᓗᐊᓕᕐᑎᓗᒍ, ᐃᓄᓕᒫᑦ ᑐᓴᖃᑦᑕᐅᑎᒍᑎᖏᓐᓂᒃ ᐱᓇᓱᑦᑎᕗᑦ, ᕈᐱᐋᑦ ᑯᕇᓕ, ᐃᓚᐅᓚᐅᔪᕗᑦ
ᐊᒥᓱᓄᑦ  ᑕᑯᓐᓇᕋᑦᓴᓕᐊᓄᓪᓗ  ᐊᑦᔨᓕᐅᕆᓂᕐᒥᓗ  ᐱᕙᓪᓕᐊᑎᑦᓯᒍᑎᐅᑦᓱᑎᒃ  ᐱᓇᓱᑦᑕᐅᔪᓄᑦ,
ᐃᓚᐅᑎᓪᓗᒋᑦ  ᑕᕐᕋᓕᔮᒐᑦᓴᓕᐅᕐᓃᑦ  ᓄᓇᕕᐅᑉ  ᐃᑯᐊᓪᓚᑐᓕᕆᓂᕐᓂᒃ  ᐊᖓᔪᕐᖃᐅᑎᖏᑦ,
ᖃᐅᔨᒪᔭᐅᑎᑦᓯᒍᑎᑦᓴᓂᒃᓗ  ᐱᕙᓪᓕᐊᑎᑦᓯᒍᑎᒋᓚᐅᔪᔭᒥᓐᓂᒃ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᑕᓗ-
ᑲᓇᑕᒥᓗ  ᐸᑦᑕᒧᑦ  ᑐᒥᐅᔭᒧᑦ  ᐊᕐᓵᕋᐅᑎᔨᖏᑕᓗ  ᐱᓇᓱᖃᑎᒌᒍᑎᒋᓂᐊᓕᕐᑕᒥᓂᒃ
ᑐᓴᕐᑕᐅᑎᑦᓯᓂᖏᓐᓄᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕᓗ 

ᐱᓇᓱᒐᐅᒍᓐᓇᑐᓂᒃ ᑕᑯᑦᓴᐅᑎᑦᓯᓂᖓᓂᒃ.  ᕈᐱᐋᑦ  ᐊᑕᐅᑦᓯᑯᕐᑎᓯᓚᐅᔪᒻᒥᔪᖅ  ᐃᓄᓕᒫᑦ
ᑐᓴᖃᑦᑕᐅᑎᒍᑎᖏᑕ  ᓂᕕᖕᙰᒍᑎᖓᓐᓂᒃ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᑕ  ᐱᓇᓱᑦᑕᖏᓐᓂᒃ
ᐃᓚᓕᓐᓂᒃ  ᐱᓇᓱᒐᕐᓂᒃ  ᐊᑐᐃᓐᓇᐅᔪᓂᒃ,  ᐃᓄᓕᒫᑦ  ᐊᑭᑦᑐᕋᐅᑎᑎᑕᐅᓂᖏᓐᓂᒃ,  2025-ᒥᓗ
ᐱᓯᑎᐅᓂᕐᐹᑦ ᓄᓇᓕᑐᙯᑦ ᐱᖕᖑᐊᓂᖓᓐᓂᒃ, ᓇᓗᓀᕆᓂᕐᒥᒃ ᑲᓇᑕᓕᒫᒥ ᐅᒃᓗᖃᕐᑎᑕᐅᓂᖓᓂᒃ
ᓱᓕᑎᑦᓯᓂᕐᓄᓗ  ᓭᒻᒪᖃᑎᒌᓐᓂᓄᓪᓗ  ᐅᒃᓗᒥᒃ,  ᓄᓇᓕᑐᙯᑦ  ᐱᖕᖑᐊᑎᓂᒃ  ᐃᑲᔪᕐᑎᐅᓂᕐᒥᒃ

ᐱᓇᓱᒍᑎᓂᒃ  ᐱᒋᐅᕐᓴᔭᐅᒍᑎᓂᒃᕐ,  ᓄᓇᕕᐅᑉ  ᓯᓚᖓᓅᓕᖓᔪᓂᒃ  ᐊᔪᖀᒋᐊᕈᑎᓂᕐᒃ,  ᓯᓚᕐᔪᐊᒥ
ᐃᓄᑐᙯᑦ ᐅᒃᓗᖃᕐᑎᑕᐅᒍᑎᖓᓐᓂᒃ ᓄᓇᕕᐅᓪᓗ ᓄᓇᓕᓐᓂ ᓯᕗᓕᕐᑎᖏᑕ ᑲᑎᖕᖓᓂᖓᓂᒃ.

▪ ᑐᓴᖃᑦᑕᐅᑎᓕᕆᕕᒃ ᑲᔪᓯᔪᖅ ᐱᓇᓱᑦᑕᖃᕐᓱᓂ ᐱᐅᓯᒋᐊᕆᓂᑦᓴᒥᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓ
ᖃᕆᑕᐅᔭᑎᒍᑦ  ᑕᑯᓇᓱᑦᑕᐅᕕᖓᓂᒃ,  ᐃᓕᒃᑯᑦ  ᖃᕆᑕᐅᔭᑎᒍᑦ  ᐱᑐᑦᓯᒪᐅᑎᒍᑎᒥᓐᓂᒃ  ᐃᓄᓕᒫᓪᓗ
ᑐᓴᕋᑦᓴᓂᐅᑎᖏᓐᓂᒃ.  ᑲᔪᓯᒍᑎᖃᕐᑐᒍᑦ  ᑐᑭᓯᓇᑦᓯᐊᑎᑦᓯᒋᐊᕐᓂᓴᑦᑎᓂᒃ  ᓄᑖᒥᒃ  ᖃᕆᑕᐅᑎᒍᑦ
ᑕᑯᓇᓱᑦᑕᐅᕕᖁᑎᑦᑕ  ᓱᑯᑦᓯᒦᓐᓂᖃᕐᒪᖔᑕ  ᑐᑭᖃᕐᑎᓯᒍᑎᖏᓐᓂᒃ  ᐱᐅᓯᒋᐊᖁᓪᓗᒋᑦ
ᐱᓇᓱᖃᑎᖃᕐᒥᓱᑕᓗ ᐱᑦᔪᔨᕕᓐᓂᒃ ᐱᔭᕇᖁᑦᓱᒋᑦ ᖃᕆᑕᐅᔭᑎᒍᑦ ᑕᑯᓇᓱᑦᑕᐅᕕᒻᒥ ᐃᓗᓕᖏᓐᓂᒃ
ᓄᑕᐅᓯᓕᑎᕇᒌᖁᑦᓱᒋᑦ.  ᓯᕗᓂᖃᕈᑎᐅᒻᒪᑕ  ᐱᐅᓯᒋᐊᕆᓂᐅᒐᔭᕐᑐᑦ  ᐱᑐᑦᑕᐅᑎᓂᒃ  ᐊᑐᕐᓂᐅᔪᑦ
ᑕᑯᑦᓴᐅᓂᖏᓪᓗ ᑕᒪᒃᑯᐊ ᐊᑐᕐᑐᓚᕆᐊᓘᑦᓱᑎᒃ ᖃᕆᑕᐅᔭᒃᑯᑦ ᑕᑯᓇᓱᑦᑕᐅᒍᓐᓇᑐᑦ ᑕᑯᓇᓱᑦᑐᓄᑦ
ᐃᓱᐊᕆᔭᐅᖁᓪᓗᒋᑦ ᑐᑭᓯᓇᑦᓯᐊᖁᓪᓗᒋᓪᓗ.

4. ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐱᓪᓗᑯᑦᑐᑎᒍᑦ ᐱᓂᐊᕐᓂᓕᕆᔨᖏᑦ ᓴᐳᒻᒥᔨᖏᓪᓗ 

ᑕᒃᑯᓇᓂ ᐅᒃᓗᓂ, ᑐᑭᒧᐊᑦᑎᓯᔨ ᐃᓚᐅᓚᐅᔪᖅ ᐊᕐᕋᒎᓕᒫᒥ ᒪᕐᕈᕕᑦᓱᓂ ᑲᑎᖕᖓᓂᐅᓲᒥᒃ 
ᑲᑎᖕᖓᓂᖃᕐᑎᓗᒋᑦ ᓄᓇᕕᐅᑉ ᓄᓇᓕᖏᑕ ᑲᒪᔨᒻᒪᕆᖏᑭᑦ, ᐃᓚᖃᓚᐅᔪᒥᒃ ᐅᖃᖃᑎᒌᖃᑎᖃᕐᓂᒥᒃ 
ᒫᓐᑎ ᑰᓪ-ᒫᔅᑎᒥᒃ, ᑐᕐᖃᑕᕐᕕᖓᓂᒃ ᓄᓇᓕᑐᙯᑦ ᑲᓇᑕᒥ ᐱᑦᔪᔭᐅᒍᑎᖏᑕ.

     ᐱᓇᓱᒃᑏᑦ  

 ᐊᑎᖓ ᐱᓇᓱᒐᖓ ᖃᐅᔨᒋᐊᕐᕕᒃ
ᑎᓃ ᐋᐸᑦ ᑐᑭᒧᐊᕐᑎᓯᔨ dabbott@krg.ca

ᓇᕐᓂᕐᓗᒍ 2250
ᕉᓯᐅ ᕙᓛᓐᓯᐊ ᑐᓴᕈᑎᓕᕆᓂᕐᒧᑦ ᐱᓇᓱᒃᑎ rvalencia@krg.ca 

ᓇᕐᓂᕐᓗᒍ 2383
ᔮᓐ ᐹᕐᓴᓘ ᑐᓴᕈᑎᓕᕆᓂᕐᒧᑦ ᐱᓇᓱᒃᑎ jbarcelo@krg.ca 

ᓇᕐᓂᕐᓗᒍ 2400
ᑰᐊᑦᓂ ᐃᐊᑦᑲ ᑐᓴᕈᑎᓕᕆᓂᕐᒧᑦ ᐱᓇᓱᒃᑎᒃ cedgar@krg.ca

ᓇᕐᓂᕐᓗᒍ  2396
ᐸᐅᓗᓯ ᐸᐱᑲᑦᑐᒃ ᑐᓵᔨᐅᓕᓂᓕᒃ ppapigatuk@krg.ca 

ᕌᐳᑦ ᑯᕇᓕ ᓇᐅᓕᒫᓄᑦ ᑐᓴᕐᑕᐅᓲᓄᓕᕆᔨ rgreeley@krg.ca
ᓇᕐᓂᕐᓗᒍ  2386

ᓱᐆᓪ ᖄᓐ ᖃᕆᑕᐅᔭᑎᒎᕐᑎᓯᔨᒻᒪᕆᒃ shan@krg.ca
ᓇᕐᓂᕐᓗᒍ  2284

ᐱᓇᓱᑦᑐᖃᖕᖏᑐᖅ ᑐᓴᕈᑎᓕᕆᓂᕐᒥ ᑐᑭᒧᐊᕐᑎᓯᔨ

ᐱᓇᓱᑦᑐᖃᖕᖏᑐᖅ ᐊᓪᓚᖑᐊᕐᓂᑎᒍᑦ ᐱᕙᓪᓕᐊᑎᑦᓯᔨ

ᐱᓇᓱᑦᑐᖃᖕᖏᑐᖅ ᑐᓴᕈᑎᓕᕆᓂᕐᒥᒃ ᐱᓇᓱᒃᑎ

